
DITAELO:

· Pampiri ena e na le dikarolo tse PEDI eleng A le B.

· Dipotso di botsitswe hodima dibuka tse HLANO.

· Araba dibuka tse PEDI feela tseo o ithutileng tsona.

· Dipotsong tse pedi tseo o di arabang, e nngwe ebe ya dikarabo tse Kgutshwane, e nngwe ebe ya karabo e telele.

· Se arabe dipotso tse pedi bukeng e le nngwe KAPA dipotso tse pedi tsa mofuta o le mong.

· O tlamehile ho araba karolo ya B.




KAROLO A

Araba dipotso tse PEDI feela Karolong ya A, Potso ya dikarabo tse kgutshwane le potso ya dikarabo tse telele.

POTSO 1
PALE

MEHALADITWE HA E EKETHEHA – T. MAFATA

1.1 Bala qotso ena, o nto araba dipotso tse e latelang.

Ditaba tsa ho nyamela ha Kgama, mmoho le pale ena, tsa kibaetsa pelo ya Dibakiso ka

mafika le tlotloloho.  O ne a bela ke kgalefo, a hlanya ke bohloko, a thothomela ke letswalo.

Teng ha a utlwa ho thwe o ne a nyametse le ngwanana ha re a yo tjheka monatja a o je, a

ipolaye.  Ho ne hole thata ruri ho yena ho fumana se neng se qetelletse se mo lebaditse matsoloboto ao ba neng ba fetile hara ona ka botshepehi ba le babedi.
Ka nqa e ka borwa ho Maseru, Sentebaleng le Kgama ba ne ba se ba e na le matsatsi a

leshome le metso e meraro ba phela ntlong ya makapa, moo ba neng ba lefa maloti a mane

ka beke.  Ntlo eo e ne e eme e le nngwe thoko ho a mang.  Ba ne ba qeta letsheare lohle ba

ntse ba le ha bona moo, mme e re ha shwalane e tshwara ba ye mminong dihoteleng esita le dibaesekopong tsa bosiu.  Ka nako tsohle ba ne ba hlokomela hore ba qobe ho kopana le batho

ba tsebang Sentebaleng, haholo ba Motimposo.  Ho ne ho bonahala Sentebaleng a ne a lebetse

ka bahlankana ba hae ba bang, a se a itjhebetse eo feela, eo a neng a tswa mo theola Mohlakeng Ka le leng ba ne ba qeta ho kena ha bona ba etswa menyanyakong eo ya bona ya bosiu.  E ne e

ka nna ya ba hora ya pele hoseng.  Moo ba qetang ho tima lebone, ba utlwa diqi tsa batho ba babedi ba fetang ka ntle.  Diqi tseo tsa tla, tsa fihla tsa fella pela fensetere e haufi le moalo wa

bona.



1.1.1
Diketsahalo tsa qotso e ka hodimo di etsahetse haufi le motsemoholo ofe?

1.1.2 Hobaneng pelo ya Dibakiso e ne e “kibaetse”, mme a ne a ikutlwa ho


re a ka ipolaya?  Fana ka mabaka a MABEDI.



  2x2 =

1.1.3 Baphetwa ba hlahellang qotsong ena ba dutse mmoho nako e kae ba phela jwalo ka monna le mosadi?

1.1.4 Fana ka dibaka tse PEDI moo ba neng ba atisa ho ya ikgatholla teng.

2x2 =

1.1.5 Hobaneng Sentebaleng a ne a tshaba ho kopana le batho ba neng ba tswa Motimposo?  Fana ka mabaka a MABEDI.


  2x2 =

1.1.6 Mohlankana enwa, eo Sentebaleng a neng a sa tswa mo “theola” hole kwana, ha habo e ne e le hokae?

1.1.7 Lebitso la mohlankana eo e ne e le mang?

1.1.8 Baphetwa baa, ha ba utlwa “diqi” mohlang oo, ba ne ba etswa hokae?

1.1.9 E ne e le ka hora efe ha ba tla utlwa “diqi” di lebile ntlong ya bona?

1.1.10 Ngola hore ke NNETE kapa MAFOSISA ho re

(a) Sentebaleng le Kgama ba ne ba thobile malapeng a bona kwana.

(b) ha habo Sentebaleng e ne e le Popa, matlong a dirontabole tsa majwe.

(c) morwetsana enwa Sentebaleng ke kgale a ntse a tsongwa ke bahlankana ba hae ba Maseru.

(d) Theko o ne a ile a siya kgarebe ya hae Dibakiso morao,, hobane a ne a nahana hore ha a ruteha.

4x2 =

1.1.11 Batho ba diqi tseo ba ile ba etsang, hoba ba fihle ba eme pela


fensetere ya ntlo?

1.1.12 Batho baa ba ne ba qosa “mohlankana” wa Sentebaleng ka molato ofe?

1.1.13 Maikutlo a Sentebaleng ka nako eo batho ba diqi ba neng ba lwana e


ne e le afe?  Hobaneng a ne a hlile a le ka mokgwa oo?

  2x2 =

KAPA

1.2 Bala qotso e latelang o nto araba dipotso.

Qotso A

“Ke ne ke ekilwe ke ngwanana ya bitswang Sentebaleng; ke ne ke nahana hore ho hlalefa ke ho bolela hore ke tsamaye le yena, ke lebale ka wena Dibakiso.”

1.2.1 Hlalosa ka bokgutshwane tsela eo Sentebaleng a ileng a kgona ho ikgapela Kgama hore e be mohlankana wa hae.

1.2.2 Hlalosa ka botlalo mokgwa oo Sentebaleng a ileng a nka tjhelete ya “mohlankana” wa hae, ya neng a qosa Kgama, nakong eo ba neng ba iketlile hoteleng ka yona.
(2)

(4)

(2)

(4)

(4)

(2)

(2)

(2)

(2)

(8)

(2)

(2)

(4)

[40]
(14)

(12)

1.2.3 Hlalosa phapang pakeng tsa Theko le Kgama ho latela dibopeho le diketso tsa bona.  Ithuse ka qotso e latelang ho araba dipotso

Qotso B

Ha motho a ne a tadima Kgama, ho ne ho ronaneha ha ho thwe o siya Theko ka dilemo tse pedi.  O ne a sa mo fete ka bolelele, ho bile ho bonahala hore o tla ba mahareng; ha eo wa Mofifi yena a ne a hlile a raohile ka seemo, a le lesapo le lelelele.  Dintho tse neng di kgethehile ka Kgama e ne e le phatla ya hae e sephara le mahlo a masesane, a bohale.  Ho Theko hona e ne e le ho phatla e motsu, ho mahlo a maholo.  Ka lebala teng ba ne ba le basootho ka bobedi.”

KAPA
POTSO 2

MEQOQO
PELONG YA KA – S.M. MOFOKENG

2.1 Bala diqotso tse latelang o nto araba dipotso.

Qotso A

Ha kgoho e qhotsitseng, mma ditsuonyana, e fata mme e bitsa ditsuonyana tsa yona, di ya

di matha di bile di ntse di tlolana hodimo, e nngwe le e nngwe e habile seo di se bitsetswang.

Ha di etse jwalo feela hoba di le nyane, ke re le ha di se di hodile, e se e le dikgoho ha o sa kgolwe nka mabele, o eme lebaleng o re: “qo-qo-qo-qo!” o a hase fatshe, o tla bona.

Le batho ba ntse ba le jwalo.  Ke ntho e swabisang haholo, empa ke nnete.  Ha e ba ha o

kgolwe, o ke o jale tjhelete seterateng, o tla bona!  Kapa ha e ba o e hloka, o ke o hlahlobise mekgwa eo re e fumanang ka yona, o tla bona hore re ntse re tlolana hodimo, re hatana, re lwantshana, re bolayana, re sutumetsana, re hlotholaka moo re habileng tjhelete jwale ka dikgoho di habile poone.

E matla tjhelete ngwaneso.  Ba e tsebang ba re e a bua.  Ha se feela bongata ba batho ba sebetsa ha boima.  Ha ba rate, empa ba leka ho ba le e ngatanyana.  Babang ba qetella ba sebetsa mesebetsi e itseng, eo pelo tsa bona di sa e rateng, e le ha ba habile tjhelete e ngata.  Re be re fumane qetellong motho ya bopetsweng ho sebetsana le dikgomo a sebetsana le

batho, a ba tshware jwale ka ha e ka ke tsona dikgomo.  Kapa re makale ha re bona ngaka e hofolaka batho feela ha e re e a ba hlahloba, athe e mpa e le mmetli wa mapolanka, ya fetohileng ngaka ka baka la ho latella tjhelete.

Empa ho ba bangata ekare ha se bile ha se nnete hore ha o sebetsa ka thata o tla ba le

tjhelete e ngata.  Ke ba bakae ba thuhakang, ba kakasang, ba mathakang ba rongwa, ba hlatswakang tsatsi lohle, ba mpa ba fumana disentenyana di se kae feela?

2.1.1 Sehlooho sa moqoqo oo ke sefe?

2.1.2 Bana ba kgoho ba bitswang?

2.1.3 Qolla lentswe ho tswa qotsong le hlalosang hore kgoho e tswetse bana.

2.1.4 Qolla lentswe ho tswa qotsong leo mongodi a le sebedisitseng ho nyefola meputso e tlase.

2.1.5 Bolela dintho tse PEDI tseo mofepi wa dikgoho a di etsang hore


di tle di mo mathele.






  2x2 =

2.1.6 Kgetha karabo nepahetseng ho tse ka masakaneng.

(a) Motho ya sebetsang ka mapolanka ke (ngaka, motei, mmetli, mofepi).
(14)

[40]
(2)

(2)

(2)

(2)

(4)

(b) Dikgoho di fepelwa (setaleng, lebaleng, thotobolong, thoteng).

(c) Batho le bona ba mathela tjhelete jwale ka ha (dinonyana, 

dikgomo, dikgoho, dihahabi) di mathela poone.

(d) Puo ya ho re tjhelete e a bua ke sekapuo se bitswang (pebofatso, mothofatso, tshwantshiso, papiso, pheteletso)

4x1 =

2.1.7 Hlalosa ka bokgutshwane setshwantsho seo mongodi a lekang ho fana



ka sona ho mmadi ha a re ngaka e hofolaka batho feela.

  2x2 =

Qotso B

E ne e le mariha ka kgwedi ya Mmesa, ha ho qala ho bata ka nnete.  Ke ne ke tsohile ka meso hona tsatsing leo leha e ne e le letsatsi la ana a phomolo, ao bana ba rona ba seng ba a bitsa diholetei.  Ke ne ke itokiseditse ho tjhakela motswalle wa ka motseng wa Thwathwa.  Ha ke kena ka tereneng ka batla ke tlolela hodimo ha ke kopana le Diphapang, e mong wa bashemane bao ke hotseng le bona.  Ke ne ke tlodiswa ke hobane ho ne ho se ya tsebang moo a leng teng.  E ne e se e le lekgolwa.

“He, banna, ka nnete mehlolo ha e eso fele!  Eka re moo ke seng ke bolailwe ke bodutu ba ho eta ke le mong ka tereneng ka moo, ka tla bo tloswa ke wena hara batho?”

“Ke moo, ke moo he, ntjhanyana.  Wa tla wa hola bo!  Bona ditetswana!  Ka nnete mme MmaDiphapang o sa tla makala mohla a o bonang.  He, monna, o ke o etse o yo hlaha hae, hle…!”

“Ke re ke etsang?  E seng nna.  Ke ne ke ikane ka re ‘ha eba’, mohla ke palamang ha ke ne ke etetse teng.”

“A ngwana ya kgopo!  Dihoro o ne a phakise a o hlalosa jwalo a e so o bone hantle. O ne o ikanelang he?’

“Wena o re ho monate e re ha o fumane bekenyana tse pedi tsa phomolo, mme bakeng sa ho phomola o bolawe ke bodutu?”

Ra tsheha, ra qoqa ha monate, ra hopola tsa kgale ha re sa le bashanyana, nako ya feta ka pele, le terene ya ba ya batla e feta ka nna.  “Ao, jwale o ntshiya le bo fetang bodutu.  Sala ka kgotso, weso!”  Ya rutla mafofonyane, ya feta.  Ka qala ho makala le ho nahana bodutu.  Ka ikutlwa ke bolawa ke bodutu, jwale ka motho ya kulang, ya salang a le mong.  O rata ha a le mong hona bonnotsing moo ba bangata ba llang ka ho bolawa ke bodutu teng.  Ke yona ntho eo batho ba bangata ba phelang hantle ba e tshabang, empa e hohelang ba kulang haholo hobane ha ba rate ho tshwenngwa, ba rata ho itulela ba le bang feela, ba rata hona bonnotshing, feelleng!

Feelleng ke moo matla a sebele a fumanwang teng hobane ke moo re nang le hona ho itlhahloba, ho itekola, ho itjheba mehlala, ho lekodisisa metsamao ya rona…
2.1.8 Fana ka sehlooho sa moqoqo ona.

2.1.9 Baphetwa baa ba moqoqo re kopana le bona ka nako efe ya selemo?



Tiisa karabo ya hao.

2.1.10 Mophethi wa pale, o re o ne a bolellwe ke mang ka mophetwa ya tshabang lehahabo?

2.1.11 Mophethi wa pale o ne a etela kae ka letsatsi lee?

2.1.12 Qolla mantswe a MABEDI a bontshang ho tshoha ha hae, hoba a kene ka tereneng.

2.1.13 Bolela hore ke NNETE kapa MAFOSISA.

(a) Diphapang o ne a atisa ho etela ha habo ka diholetei, mme o ne a kgalemela ba bang ho tshaba ho ba makgolwa.
(4)

(4)

(2)

(3)

(1)

(2)

(2)



(b) Diphapang o ne a tjhakela Thwathwa ha mopheti wa pale, ha ba tla kopana tereng.

(c)
Diphapang o bontsha nyefolo ya matsatsi ao a a filweng a phomolo ha a re bekenyana.
(c) Bakudi ba tshaba ho sala ba le bang, mme ba a ipolaya.

4x1 =


2.1.14
Kgetha lentswe le nepahetseng ho a ka masakaneng:



(a)
Lentswe lena mafofonyane le bolela (kokonyana,lemati, terene ya 


motlakase, lefu la ho wa, terene ya mashala)


2.1.15
Ke ka hobaneng batho ba tshwanang le boDiphapang ba tshaba ho 


bolawa ke bodutu?

2.1.16 Ho ya ka mongodi molemo wa bodutu ke ofe?

KAPA

2.2 Bala qotso o nto araba dipotso:


“Ka nnete ntho di a fetoha ha eba ke Mmalehlwa ya arohaneng le monna hae Phehello.  Ka moo ba neng ba ratana ka teng!”

“E, mme ho jwalo.  Ntho di a fetoha.  Ka nako e nngwe di monate, ka nako e nngwe di bosula.  Ntatemoholo o ne a le teng- kapa o se a shwele, kapa o sa phela moo a nyameletseng teng- o ne a hlola a re: ‘Mononinyana wa se-hana-beng! Monono ke mohodi, ke mouwane.  Bohloko bo etella monate pele, monate o etella bohloko pele!”

2.2.1 
Mongodi o re bopela setshwantsho sa ka moo phetoho e hlokahalang ka teng maphelong a rona, leha ka nako tse ding re e makalla.  Ka bokgutshwane, bontsha ka moo mongodi a re hlahisetsang setshwantsho sena sa phetoho ka teng.

2.2.2 Qoqa ka botlalo ka moo Mmalehlwa le Mmakgotso ba kopaneng ka teng, mme o be o bolele le hore ho tlile jwang e mong wa bona a be a hlalane le mohatsae.

2.2.3 Mongodi o fihlella dintlha tseo ntjha tseo e leng hore di a re tshedisa mabapi le phetoho.  Hlahisa dintlha tsena, mme o be o nehelane ka maikutlo a hao ka tsona.

POTSO 3

TSHWANTSISO
LERU LE LEFUBEDU – T.W.D. Mohapi
3.1 Bala qotso ena, o nto araba dipotso tse e latelang:

Makwanyane:
Tsie lala! Tsie lala bana ba Thesele! Re kopa kgotso, morena Motshweshwe ha a adingwe ditsebe …

Moshweshwe:
Setjhaba sa Mokgatjhane, bana ba thari e ntsho, bana ba kgutso.  E se e le nako jwale ke ngongorehile, empa ke bua ke thabile hore nka qalella ho robala ha monate.  Ka nako tsa mahlonoko ke ne ke tshwenyehile moyeng ke tlallane, ke ne ke lala ke shebile bosiu bohle, ke sa bo hlothe.  Jwale re phekotse ntwa, ho busa kgotso, ho busa nala.  Setjhaba sa ntate, ke nako jwale ya hore re itekole.  Re tlohile BothaBothe ra tla mona ThabaBosiu re kgannwa ke ho batla kgotso.
(4)

(2)

(2)

(2)

[40]

(15)

(15)

(10)

[40]



Re phetse ka dilemo mona naheng ya rona, e, ho na le methwaela ya dintwa mona le mane.  Re ne re di fiela se ka lehlwa ha le qhibidiha dithabeng.  Ha mmila o ntse o  puta ha fihla leru le lefubedu la aparela naha. Kajeno re hasane hohle masimo a hloka balemi, re baphaphathehi naheng ya rona, re fetotswe mekopakopa masimong a rona.

Moedi o se o matha ka pela mabala a rona mona.  Pele letsatsi le ne le tjhaba botjhabela le dikela bophirimela.  Kajeno ho jwang?  Re le bona ha le le hloohong tsa mengala feela.  Nna jwalo ka ntata lona ke re re batleng kgotso e tla phedisa bana ba rona, kgotso e tla aparela naha, empa moedi o dule jwalo ka mehleng.  Ha re bakopi, re tlamehile ho kotjwa.  Dulang le nahana taba ena hore re fedise dintwa tse bohloko tsena.  Ha re lekeng ho phedisana ka kgotso le Maburu.  Kgotso, pula, nala! (Setjhaba sa duma)

3.1.1 Ditaba tsa qotso ena di etsahetse thabeng efe?

3.1.2 Ke ditjhaba dife tseo ho thweng di ne di lwantshana paleng ena?

Bolela tse PEDI feela tsa bohlokwa.




  2x2 =

3.1.3 Lebitso la ntata Moshweshwe e ne e le mang?

3.1.4 Ke noka efe eo e leng sesosa sa ntwa paleng ee?

3.1.5 Moshweshwe o ile a qetella puo ya hae ka mantswe afe qotsong ena?

3.1.6 Ke lentswe/mantswe afe a bontshang ho re

(a) Moshweshwe e ne e le motho ya ratang ho phedisana ka kutlwano le ditjhabana tse ding?

(b) setjhaba se ile sa dumellana le ditaba tse ileng tsa buuwa ke morena Moshweshwe.

(c) pele leru le lefubedu le fihla Basotho ba ne ba sa lwane ntwa tsa bona kgafetsa.

(d) ha esale Maburu a fihla naheng ya Basotho setjhaba sa Basotho se ile sa bolawa ke tlala.

(e) Moshweshwe o ne a sa dumellane le Maburu mabapi le moedi.

5x2 =

3.1.7 Ngola hore ke NNETE kapa MAFOSISA ho re

(a) Moshweshwe o ile a phekola ntwa ka ho bolaya Makgowa a mangata ntweng e nngwe le e nngwe.

(b) Setjhaba se neng se tlile pitsong se ne se bokane motsemoholo wa Maseru ho tla mamela Moshweshwe.

(c) Moshweshwe o ile a tlotla Tjhaka ka ho re ke monna wa kgotso.

(d) Maburu a fumane Basotho e se e le baahi ba naha ya Foreisetata nakong eo ba tsebanang.

(e) Basotho ba ne ba bokane ho tla bontshana ka moo ba neng ba ka hapa ditjhabana tse ding tsa Maaforika.

5x2 =

3.1.8 Kgetha karabo e nepahetseng ho tse ka masakaneng:

(a) Mohlorisi wa Basotho nakong eo pitso ena e tshwerweng e ne e le (Sir Casalis, Sir Harry, Sir George, Sir Warden)

(b) Puo e tshetlehwang ke Moshweshwe e entswe nakong ya (difaqane, ntwa ya Maburu le Manyesemane, Apartheid, dikgetho tsa 1994, boahi ba Makgowa Foreisetata)

(c) Dintwa tse ileng tsa etella pokano ena ya Basotho pele di ne di qalwe ke (Moshweshwe, Moletsane, Hoffman, Boshoff, Sir Harry)

(d) Makwanyane e ne e le (mora Moshweshwe, ngaka ya Moshweshwe, letona, morena, mopresidente)

4x2 =
(2)

(4)

(2)

(2)

(2)

(10)

(10)

(8)

[40]

KAPA

3.2 Bala qotso ena o nto araba dipotso tse e latelang:

Moshweshwe:
Kgotso e kae ha esale leru lena le lefubedu le fihla?  Moedi wa naha ya setjhaba sa ka o ya o ntse o honyela seka kgudu e honyetsa hlooho, empa wona ha o hlahise hlooho hape, o nyamella ruri.  Mohokare e batla ho iketsa sera ho nna, re tla nwa kae ha re arolelana metsi, athe Phuthiatsana e fepa bana le ditsuonyana feela…?

3.2.1 Ha o bona bara ba sebui ba ne ba ikemiseditse ho rarolla qaka ya moedi jwang?  Hlalosa karabo ya hao ka ho tiisa ka mehlala.

3.2.2 Sebui se ile sa rarolla qaka ya moedi ka tsela efe?  Tshehetsa dikarabo tsa hao ka mehlala hohle mo o di hlahisang.

3.2.3 Puo yohle ya sebui, ka sebopeho sa puonoosi (boipuiso), e senola botho (character) ba sona ka phethahalo.  Paka sena.

3.2.4 Dintwa pakeng tsa Basotho le Makgowa di bile le ditlamorao tse mpe haholo ho merabe ena ka bobedi.  Hlakisa ntlha ena ka ho phethahala.

POTSO 4

DITHOTHOKISO
TLHAKA YA BASOTHO – P.T.P.K. Maboea
4.1
Bala qotso ena, o nto araba dipotso tse e latelang:

Mohlomi wa ho hloma dihlomo,

Dihlomo tsa thuto, bohlale ba nnete,

Sepheo e le sa ho qhala botsho,

Sa ho ba mohlodi wa mmakgonthe,

Kgabane e kgabane dikgabaneng,

5

Kgapo o e fihletse, mohlodi,

Ke letlamorwana nka be ke roka.

Moleleki, moleleki wa lefifi,

Ke la bonkantjana e se boswaswi,

Le pupeditseng ba thari e ntsho,

10

La ntshofatsa kelello tse ntjhotjho,

O le hapile, Moleleki wa mmakgonthe,

Wa hapa lefifi, wa tswa lefifing,

Sera se Kgoliathe sa ba thari e ntsho.

Ke nyaretse ha o sesethela, sebata,

15

Thoto o rwala ya ditletle nnete,

O lebala mofuthu wa tsoho la baholo,

O lebala tsoho le mofuthu la mmao,

Ho se tikatiko wa tlala mmila,

O ithaopile ho leba sedibeng seno

20

Se o nwesitseng sa o tataisa.
4.1.1 Fana ka sehlooho sa thothokiso.

4.1.2 Kgetha karabo e nepahetseng ho tse ka masakaneng.

(a)
Mophetwa eo ho buuwang ka yena thothokisong ena ke (Mohlomi, Thesele, Moleleki, Kgoliathe).
(8)

(8)

(10)

(14)

[40]

(2)



(b)
Thothokiso ena ke ya mofuta wa (tokodiso, boitseko, tomatso, thuto, sejwalejwale).

(c)
Mookotaba wa mofuta ona wa thothokiso ke (ho bontsha thabo, thoholetsa bahlabani ba thuto, ho tletleba le ho itseka mabapi le ditokelo, ho fana ka keletso ho batjha).

(d) Mophetwa eo ho buuwang ka yena mona o bitswa “mosupatsela” ka hobane e le (letona la mabotho, radipolotiki palamenteng, sethothokisi se seng, rathuto e moholo).

(e) Tikoloho eo sethothokisi se e hlalosang mona ke ya (moitseki ya lwanetseng ditokelo tsa hae tsa thuto, nakong eo batho ba tjhesang dikolo tsa mmuso wa Kgethollo, nakong ya dinyewe tsa TRC, nako eo diyunibesithi di hirang bahlalefi ba batsho ho ruta dithuto tse phahameng).

5x3 =

4.1.3 Mophetwa o badile dithuto tsa hae sekolong sefe?

4.1.4 Yunibesithi eo mophetwa a qetelletseng a ruta ho yona e bitswang?

4.1.5 Ke meleng efe qotsong mo ho fumanwang kgefutso ya mola?



Qolla mela e MMEDI.






  2x2 =

4.1.6 Kgefutso ee e bitswang?

4.1.7 Ke NNETE kapa MAFOSISA ho re

(a) sepheo sa mophetwa enwa e ne e le ho tlisa thuto ho bathobatsho

(b) ka “thari e ntsho” sethothokisi se bua ka dikobo tse ntsho tse pepang bana.

(c) moleng wa 20 sethothokisi se sebedisitse lentswe “sedibeng” ho bolela dithuto tse phahameng.

(d) sethothokisi ha se re: “dikola di kgabisitse hlooho” se bolela hore mophetwa o phemme moriri.

(e) mophetwa o ile a lebala lelapa la habo, mme a ikela sekolong.

5x2 =

4.1.8 Ke moleng ofe wa qotso moo sethothokisi se sebedisitseng mola o tswellang?  (Fana ka nomoro feela) Mokgwa oo wa setaele o bitswang?

2x2 =

KAPA

4.2 Bala qotso ena, o nto araba dipotso tse e latelang:

Ntho makgakgarapa towe,

Botle bo kae, ramahwasha?

Ho nna botle ke ho itseba,

3

Ho tseba seo ke leng sona,

Bokgabane ke mmala wa ka,

Wena ha o iphetholaka tjee?

6

Ha nka tseba sepeho sa hao,

Ka tseba seo o se tjantjellang,

Ka ho iphetholaka mmala hoo.

9

Botaleng o motala,
(15)

(2)

(2)

(4)

(1)

(10)

(4)

Bofubedung o mofubedu.

Phetsa, ke a tshwere mano a hao,
12

O nkwe lekokong la nku,

O motsomi wa meya ya batho.
4.2.1 Thothokiso ena ke ya mofuta wa lehlolohela.  Hlalosa ha



kgutshwane ho tiisa polelo ena.





  3x2 =

4.2.2 Ke lentswe lefe qotsong le nehelanang ka setshwantsho

(a) sa ntho e letlalo la mmele wa yona o leng thata, mme letsoho le se tsamaye ha bonolo hodima lona?

(b) sa ntho eo letlalo la mmele wa yona o hlabang?

4.2.3 Ebe sethothokisi se lebisitse mantswe ana phoofolong kapa mothong? 



Tiisa ka ho qolla lentswe le hlakisang karabo ya hao.


  2x2 =

4.2.4 Qolla lentswe leo sethothokisi le se sebedisitseng ho bontsha ho



kgena kapa ho omana.

4.2.5 Qolla mela e MMEDI (dinomoro feela) moo sethothokisi se



sebedisitseng kgefutso ya mola.





  2x2 =

4.2.6 Qoqa ka bokgutshwane ka ditaba tsa qotso e ka hodimo.

4.2.7 Bolela mefuta ya phetapheto e hlahellang.

(a) meleng ya 7 le 8.

(b) meleng ya 10 le 11.

(c) mosebetsi wa phetapheto ya mela ya 10 le 11 ke ofe?

3x2 =

4.2.8 Ngola molemo wa mokgabisopuo o hlahang moleng wa 2 le hore mokgabiso oo o bitswang.

POTSO 5

DITSHOMO LE TSA SETSO
BOKGELEKE BA BASOTHO – R.H. MOEKETSI

5.1
Bala diqotso tse latelang o nto araba dipotso.

Ba re e ne e re e le Mmutlanyana a ntse a itsamaela naheng.

Yaba o utlwa dihohwana di ntse di lla.  Jwale a fihla ho se seng

a re:  “Kgele, ya tla ya ba monate melodi ke a o jwetsa.  A ko letse

hape ke utlwe”.  Sehohwana sa letsa, sa letsa.  Yaba Mmutlanyana

o re: “A ko nkadime le nna ke letse.”  Sehohwana sa hana sa re:

“Phalana ena ya ka ha e ke e tloha ho nna.”  Mmutlanyana a re: “Ke

a o rapela hle mokane, nkadime mme ke tla letsa hanyenyane feela

ke o nehe.”  Sehohwana sa hana.  Yaba Mmutlanyana o tsamaya a

swabile hampe, empa a loha mano a ho iphetetsa.

5.1.1 Ka tlwaelo tshomo e qoqwa ka nako efe ya letsatsi?

5.1.2 Ditshomo di qoqelwa batho bafe?  Le hona ke mang?

5.1.3 Lebitso la tshomo ena ke lefe?

5.1.4 Tshomo ena ke ya mofuta ofe?
(6)

(2)

(2)

(4)

(2)

(4)

(10)

(6)

(4)

(2)

(2)

(2)

(2)


5.1.5
Qolla mantswe a tlwaelehileng ka ditshomo a hlahellang qalong ya tshomo 

ena.

5.1.6
Re kopana le phoofolo e ntse e itsamaela hara naha.  Phoofolo ena e ile ya kgahlwa ke eng?

5.1.7 Phoofolo eo e ile ya swabiswa ke e nngwe ha e ne e kopa ho letsa phala.  Ke phoofolo efe e ileng ya swabisa eno ya pele (motsamai)?

5.1.8
Phoofolo eo e ileng ya swabiswa e ile ya rera ho iphetetsa.  Hlalosa mokgwa oo e ileng ya iphetetsa ka wona.

5.1.9
Phoofolo e ileng ya hana ka phala e ne e dutse sebakeng sefe nakong ena ha eo e nngwe e tla kgona ho iphetetsa?

5.1.10 Bohlokwa ba diphala tsa phoofolo eno ya metsing e ne e le bofe ho yona?

Maama, Sekobotela sa Lekena,

Kobotela sa Raletshabisa, tlake!

Letlaka ha le betswa la Lerothodi le a inama,

La fola tlaka la letonanahadi,

Hlooho la e isa ka mahafing!

5

Tladi e ntsho ya habo Seeiso,

Ya tjhesa Maseru tsatsi le rapame,

Tarauru a ba a tswa a betseha

Paka motsheare wa mantsiboya!

Eno ha o a bona Mabekebeke,

10

Ha o bone o bone, Mabekebeke,

Dithunya ha di shebisana melomo.

Monga pere e putswa a robala;

O robaletseng ngwana Lekgowa,

Hara medupe ya pula e ena?

15

Motho o jelwe ke nong la Letsie,

O jelwe ke nonyane la Rasenate,

Nong la boSekgobe le Makgabane!

Ngwana tladi ya lehodimo, Maama Ramahotetsa,

Kgatala tsa thulana,


20

Pheleu ya thula ya ha Sepiriti!

Ka otla Kgowa ka le lahla fatshe;
5.1.11 Thoko ena ke ya mofuta ofe?

5.1.12 Mokgabisopuo o hlahang moleng wa 12 o bitswang?

5.1.13 Fana ka lebitso la tswalo la mophetwa ya rokwang mona.

5.1.14 Bolela lebitso le mophetwa enwa a ileng a itheha lona ha a tswa mophatong.

5.1.15 Mophetwa o reneketswa ka diketso le seng sa hae.  Qolla mantswe a bontshang theneketso eo ho tswa

(a) moleng wa 1

(b) moleng wa 16

5.1.16 Qolla mantswe ao seroki se a sebedisitseng ho hlalosa mmala wa letlalo la mophetwa wa hae.

5.1.17 Kgetha karabo e nepahetseng ho tse ka masakaneng.  Se neng se etsahala mohla letsatsi lena ke hore ho ne ho (bapalwa; robetswe; lwanwa; phomotswe lewatle; janwa).

5.1.18 Mophetwa mona o tsebiswa e ne e le ngwana mang?

5.1.19 Diketsahalo tsa mohla letsatsi lena di ne di etsahale motseng ofe?
(2)

(2)

(2)

(2)

(2)

(2)

(2)

(2)

(2)

(2)

(2)

(2)

(2)

(2)

(2)

(2)

KAPA

5.2 Bala qotso ena o nto araba dipotso tse e latelang:

Eitse moo Ntsiepe a emeng le monna Mateneng, hore na o tla tsokoletsa ketlele ya hae kae,

a be a se a bona sehlahlanyana ka thoko ho terata ya Lekgowa.  Ka ha monna Mosotho o

dumela hore kotlo sa monna ke leralla, a be a se a sekama ka sona, a nyehlisa zepe a re o a ithusa.  Yare le pele marothodi a metsi a ka rothela mablomong, a bona ba batseka ba se ba

mo etseditse sakana la Nkope.  Ha a utlwa ba se ba mo etsetsa lerata, letswalo la mo re he!

Ba hla ba mo laela hore a hase sehlahla seo ka moroto, feela yaba ha ho nko ho tswa lemina.

Ha ba mo atamela ba phakisa ba elellwa hore o nwele ba Kgaeyane, mme ke bona bo mathisang senya sa hae ha kaalo.  Ba be ba se ba mo laela hore a ba latele, mme ba hla ba mo otlisa ka la Mohlomi ho leba folakgeng.  Ka nako ena kelello ya hae e ne e tlelwa ke menahano e mengata,

a ba a nahana hore a di bone matswele empa a elellwa hore tsena dintja tsa kajeno tse mo tshwereng di matha la Ntshwekge.





M.Mofokeng

5.2.1 Qolla maele a MABEDI a hlahellang qotsong.



  2x2 =

5.2.2 Qolla dikapolelo tse HLANO tse hlahellang qotsong.


  5x2 =

5.2.3 Bolela ditlhaloso tsa dilotho tse latelang:

(a) Qhekwana le ithatang haholo.

(b) Psheha la ntatemoholo, tshintshi ha e le dule.

(c) Kgomo tsa Makeleketla tse jang jwang di bothile?

(d) Mme ntshware ke nye.

(e) Mohlankana ya dulang lehaheng.

5x2 =

5.2.4 Dipina tse binwang (dipapadi tse bapalwang) ka tlasa maemo ana a latelang di bitswang?

(a) Ha ho ilo lwanwa.

(b) Ha bashanyana ba rutwa diphiri.

(c) Ha badisana ba rutana ho bala.

3x2 =

5.2.5 Basotho ke setjhaba se ratang ho rorisa haholo feela.  Ba rorisa dinatla le baetapele ba bona, ba rorisa ba kulang le ba hlokahaletsweng ka ho lekana.

Fana ka mefuta e MEHLANO ya dithoko tsa Basotho.


  5x2 =

PALOHOHLE YA KAROLO A:
(4)

(10)

(10)

(6)

(10)

KAROLO YA B

O tlamehile ho araba karolo ya B.

POTSO 6

TEKOKUTLWISISO

Bala seratswana sena, o nto araba dipotso tse se latelang:



Bibele e re tlholeho e simollotse ha Rammoloki a ne a hlola tsohle ka lentswe la Hae.  Mmopong oo wa Hae ha hlaha lehodimo le lefatshe, mme lehodimo lena o ile a le etsa ka moya.  Jwale moya ona wa fihla wa iketsa lelwapi le kgurumeditseng lefatshe, leo boramahlale ba le bitsang atemosefere.  Ekaka moya ona wa atemosefere ke wona o hwamang mme o nke sebopeho sa metsi ao re a bitsang pula.



Ho na le dikotlo tse tharo tseo Mmopi o di nyalantseng le metsi esale lefatshe le thehwa.  Dikotlo tseo ke morwallo o re hopotsang mathata a ntata baIseraele e leng Nohe; tshilafatso e jeleng setsi ha esale ho ahwa difeme tse pakotsang mesi e metshometsho; ha mmoho le komello e tlisang mohopolo wa lenyora le ileng la bolaya Moshe lehwatateng nako ya dilemo tse mashome a mane.



Hoba ho tsholohe pula tsa matlopotlopo eba ho tla hwasa diphororo tsa metsi diphuleng, melatswaneng le dinokeng.  Metsi ana a qetella a bokellane ka sekgahla matamong a maholo, moo etlare ha a pipitletswe ho phatlohe mabota mme ho qhome dikotsi tse tshabehang.  Dikotsi tsa mofuta ona di kenyelletsa ho tjhekeha ha ditsela, ho pshatleha ha marokgo, ho senyeha ha diemahale tsa metlakase le mello, ho shwa lebuba ha batho le diphoofolo, le ho qhoma ha mafu a mabe.



Ha letsatsi le eme, eba mongobo o mobung o a moyafala mme lefatshe le omelle, le thatafale hoo dijalo di sa kgoneng le ho phela ebe jwale di a shwa.  Maemo ana a baka leqeme la dijo mme diphoofolo di qalelle ho tsherema, hoo qetellong di shwang di ntse di eme.  Batho ba qalella ho lapa, mme mafu a thibelwang ka tshebediso ya metsi a kene ka sekgahla se seholo baneng.  Mabenkeleng mane theko tsa dijo di hlwa mekwalaba hoo qetellong ho tswellang dikgorane feela.



Le teng ha Tlatlamatjholo a re arabile ka pula ebe re qalella hape ka bohlanya ba ho nyela sediba.  Batho mahae kwana ba tshollela dithole dikgatamping, difeme di tshela dioli melatswaneng ha balemi ba noka mobu ka dikhemikhale e le ha ba leka ho eketsa tjhai.  Ditshila tsena kaofela di fella dinokeng, matamong le mawatleng moo di bolayang dihahabi, dimela le dinonyana tsa bohlokwa.



Qaka ena jwale e sallana le mmuso oo o tlamehang ho etsa matsholo a ho ruta setjhaba ka ditsela tsohle tsa ho boloka metsi.  Metsi a silafetseng le ona a qhotsisa monwang o tlisang malariya, kholera le feberu ya mala ha mmoho le nohametsi e bakang thotamadi (bilharzia), e leng mafu a tshohanyetsang masea haholo.  Mafu ana a sa totile haholo dinaheng tsa Aforika, Eisheya le AmerikaBorwa.



Poloko ya metsi e ka re bebofaletsa bohale ba komello, mme hona ho ka kgonahala ha mmuso o ka aha matamo a mangata le ka ntjhafatso ya metswedi e ka tlasa mobu, ho jala dimela tse mamellang komello le ho nyehlisa sekgahla sa ho sebedisa metsi.  Ho feta mona mmuso o ntshetsa pele maano a ho hula metsi hosele moo pula di nang ka dinaka kgafetsa dibakeng tse haufi le dithaba tsa Phofung, mane naheng tsa Lesotho le Natala.  Natala kwana metsi a hulwa ka dipeipi ho tswa dinokeng tsa Lethuela le Mfolozi.


M. Mofokeng

6.1 Nehela moqoqo ona sehlooho ho latela mohopolo taba o moholo o hlahellang ho wona.

6.2 Fana ka dikotlo tse THARO tse amanang le metsi.



  3x2 =

6.3 Ho latela ditaba tsa moqoqo batho baa ba tsebahala kang?

6.3.1 Moshe

6.3.2 Nohe

2x2 =
(2)

(6)

(4)

6.4 Bolela dikotsi tse THARO tse tsamaelanang le ketsahalo ya morwallo


wa metsi.









  3x2 =

6.5 Qolla mabitso a MABEDI a bolelang Modimo.




  2x2 =

6.6 Ke lentswe lefe leo e leng mokgelo ho a hlahellang

6.6.1 thotamadi, mmaselese, kholera, malariya.

6.6.2 Lethuela, Mfolozi, dinoka, Lesotho.

6.6.3 morwallo, komello, kolobetso, tshilafatso.

6.6.4 Eisheya, Aforika, Egepeta, AmerikaBorwa.

4x2 =

6.7 Ngola hore ke NNETE kapa MAFOSISA ho re

6.7.1 metsi a mangata a hulwa ho tswa Lekwa.

6.7.2 komello e tlisa ho ata ha mafu a itseng.

6.7.3 ho boloka metsi ho tlisa komello e tshabehang.

6.7.4 Jakobo o ne a pheme morwallo wa metsi.

4x1 =

6.8 Fana ka nyenyefatso ya mabitso a sehetsweng mela ka tlase.  Ngola karabo feela.










  2x2 =

6.9 Metsi a hulwa ka mokgwa ofe ho tswa boNatala?

PALOHOHLE YA KAROLO B:

PALOHOHLE KAKARETSO:
(6) (4)

(8)

(4)

(4)

(2)

40

120







P.T.O.


